
ФЕСТИВАЛЬ

Тюбешиу

ПРАВИТЕЛЬСТВО

Ахыры 2-чи бетдеди.

Ахыры 2-чи бетдеди.

2012 жыл 

22-чи июнь, 

байрым кюн. 

№ 114 (19035)    

2 бет 3 бет

Миллетин сюйген,
 газетин да алсын

4 бет

Артха къайтыргъа 
сюймейдиле

Балли терекле 
чакъгъанда 

Бюгюн - Эсге тюшюрюуню эм бушууну кюнюдю

Зумакъулланы Мустафаны жашы  Борисни Къабарты-Малкъар 
Республикада Адамны эркинликлери жаны бла уполномоченныйни 

къуллугъуна салыуну юсюнден
Къабарты-Малкъар Республиканы  Парламентини 

Б Е Г И М И

Норматив-право актланы 
тап халгъа келтирирге

Къабарты-Малкъар Республиканы Башчысыны 
Къабарты-Малкъар Республикада Адамны эркин-
ликлери жаны бла уполномоченныйни къуллугъуна 
Зумакъулланы Мустафаны жашы Борисни салыуну 
юсюнден кёргюзтюуюне къарап эмда «Къабар-
ты-Малкъар Республикада Адамны эркинликлери 
жаны бла уполномоченныйни юсюнден» Къабар-
ты-Малкъар Республиканы Законуну 27-чи эм 29-чу 
статьяларына тийишлиликде Къабарты-Малкъар 
Республиканы Парламенти бегим этеди:

1.Зумакъулланы Мустафаны жашы Борисни Къа-
барты-Малкъар Республикада Адамны эркинликлери 

Къабарты-Малкъар Республиканы    Парламентини Председатели                        ЧЕЧЕНЛАНЫ А.
Нальчик шахар,   2012 жылда 19-чу июньда,  №1168-П-П.

жаны бла уполномоченныйни къуллугъундан аны 
полномочияларыны болжалы тауусулгъаны бла 
байламлы эркин этерге.

2.Зумакъулланы Мустафаны жашы Борисни Къа-
барты-Малкъар Республикада Адамны эркинликле-
ри жаны бла уполномоченныйни къуллугъуна беш 
жылгъа салыргъа.

3.Бу Бегим 2012 жылда 11-чи июльда кючюне 
киреди.

  4.Бу Бегимни Къабарты-Малкъар Республиканы 
Башчысына жиберирге.

Тюркден - майдалла бла грамотала
Республикабызны сабий 

тепсеу коллективлери 
битеуроссей, битеу дуния 
даражалы эришиуледе, 
фестивальлада да кес-
лерини атларын иги бла 
айтдырадыла. Ала бизни 
халкъланы хореографи-
яларын тышында про-
паганда этиуде уллу иш 
бардырадыла.

Кёп болмай да Нальчик 
шахарны Культура управ-
лениясыны эркинлигинде 
болгъан КъМР-ни «Элия» 
сабий юлгюлю тепсеу ан-
самбли Тюркден майдал-
ла, грамотала, саугъала  
алып келгенди.

Коллектив къатышхан 
«Тюрк дуниясы» фестиваль 
18-чи кере бардырылады.  
«Асса» ансамбль да ары дай-
ым да къатышханлай турады. Теп-
сеучюлени жыл санлары 13 жылдан 
тамата болмазгъа керек эди да, бу 
жол ары «Элияны» элтгендиле. Бу 
эки коллективге да бир талай жыл-
дан бери да КъМР-ни халкъ артисти 
Сотталаны Къаншау башчылыкъ 
этгенин белгилерге керекди. Аны 

Нальчикде «Созидание» со-
циальный айнытыу арада грант 
проектни жашауда бардырыуну 
чеклеринде Къара -Суу элни 
администрациясыны башчысы 
Жаболаны Зейтун бла тюбешиу 
болгъанды.  

Араны правлениясыны башчы-
сы Алийланы Эльдар проектни че-
клеринде къаллай мероприятияла 
этилирге кереклерин, жер-жерли 
самоуправленияны органларыны 
келечилери, элде жашагъанла 
да къатышып, ишчи планны ан-
гылатханды. Жаболаны Зейтун 
араны экспертлери бла ишчилери 
тамамларыкъ жумушла жамауат-
ха бек магъаналы болгъанларын 
чертгенди. Ала Къара - Суу элни 
норматив-право актларын РФ-ни 

131-чи номерли федеральный за-
конуна тийишлиликде тап халгъа 
келтирликдиле. Андан сора да, 
ала энчи сайт къураргъа оноуну 
къабыл кёргендиле.

«Созидание» араны президенти 
Рахайланы Тахир элни самоуправ-
ление органлары бла кёп жылла-
ны бирге ишлерге, проектлени 
бирге бардырыргъа деп, келишим 
этгенди. Алийланы Магомед а 
экинчи жыл элде халкъла аралы 
лагерь къураргъа деп, предложе-
ние бергенди. Аны баш мураты-
Черек районда туризмни айнытыу 
боллукъду.

   «Созидание» социальный 
айнытыу араны 

пресс-службасы.

къолунда сабийле, хореографияны 
жашырынлыкъларына тюшюнюп, 
былада «Балкария» къырал тепсеу 
ансамбльге ахшы жаш тёлю да 
хазырлагъанлай турадыла. 

Къарындашла КъМР-ни бла Ингу-
шетия Республиканы сыйлы артист-
лери Апполаны Артур бла Альберт да 
балетмейстерлик эм музыка жанына 

жууаплы болгъанлай келедиле. Ала 
ансамбльлени хар солистине, ёз 
сабийлеринеча къайгъырып, сахна 
кийимлерине, саулукъларына да 
сакъ болгъанларын чертирчады. 
Бу жол да сынаулу таматаланы 
къыйынлары зырафына кетмегени 
ачыкъланнганды.

Сабийлени дайым да аллай узакъ 

Хасанбий Хахоков тёр жыл мын-
дан алгъа Нальчикде Дагъыстан 
орамда орналгъан базарны же-
ринде чекленнген жуаплылыгъы 
болгъан «Услада» акционер обще-
ствону къурап,  бюгюнлюкде 
шахарда кондитер изделияланы 
чыгъаргъан рынокда бешинчи 
жыл жетишимли ишлейди.

Муратыма жетер ючюн, 
кёл салып урунама

Жазылыу-2012

«Заман» - сизни газетигизди!
Заман - миллетибизни жангыз газетиди. Аны бетлеринде 

малкъар халкъны культурасыны, тарыхыны, бюгюннгю 
жашаууну, айтхылыкъ адамларыны, жетишимлерини эмда 
жарсыуларыны юсюнден басмаланнган материалланы сиз 
бир башха изданияда табаллыкъ тюйюлсюз.

Алайды да, жазылыгъыз, билеклик этигиз кесигизни 
газетигизге! Жылны экинчи жарымында да ол сизни керти 
шуёхугъуз, огъурлу сёз нёгеригиз болур деп ышанабыз.

Редколлегия.

Къабарты-Малкъар Республиканы  Башчысы                                                                        А.КАНОКОВ
Нальчик шахар,  2012 жылда  18-чи июньда,      №93-УГ

Къабарты-Малкъар Республиканы  Башчысы                                                             А.КАНОКОВ
Нальчик шахар,  2012 жылда 18-чи июньда,   №94-УГ.

КъМР-ни Правительствосуну 
кезиулю жыйылыуу хычыуун 
жумушдан башланнганды. Къы-
рал статистиканы федеральный 
службасыны буйругъу бла пра-
вительствону членлерини эмда 
жер-жерли администрацияланы 
башчыларыны бир къаууму  2010 
жылда халкъны санын жазыуну 
къуралыулу бардырыугъа себе-
плик этгенлери эмда анга тири  
къатышханлары ючюн  «Къырал 
статистика службаны отличниги» 
деген ведомстволу белги бла 
саугъаланнганды. Даражасы 
майдалгъа жетген бу белгиге пре-
мьер Иван Гертер, аны орунбаса-
ры Уяналаны Казим, министрле 
Тюбейланы Альберт, Мусукланы 
Алий, Сотталаны Къурман,Азрет 
Бишенов, Борис Паштов, Са-
фарби Шхагапсоев, админи-
страцияланы башчыларындан а 

Выпускниклени ингирлерин 
жаланда школлада бардырыргъа

Темиржанланы Махти, Максим 
Панагов, Юрий Атаманенко, Мач-
раил Шетов, Игорь Кладько эм 
башхала тийишли болгъандыла.

Андан сора жыйылыуну бар-
дыргъан Иван Гертер Правитель-
ствону къауумуна жангы адам 
къошулгъаныны юсюнден бил-
диргенди. КъМР-ни Башчысыны 
Указы бла Правительствону Ап-
паратыны оноучусу Мурат Хакулов 
аны составына киргенди. Пре-
мьер дагъыда къуллукъгъа са-
лыуда бир жангылыкъ болгъанын 
айтханды эмда жыйылгъанланы 
Прохладный шахарны админи-
страциясыны жангы башчысы 
Игорь Кладько бла шагъырей 
этгенди.

Ызы бла повесткагъа кирген 
вопросла сюзюлюп башланнган-
дыла. Бек алгъа  «Гражданланы 
заявленияларына кёре чыгъа-

Къабарты-Малкъар Республиканы Правительствосуну  
Къабарты-Малкъар Республиканы Президентини 2011 жылда 

29-чу апрельде чыгъарылгъан 59-УП номерли Указы бла къабыл 
кёрюлген къауумуна тюзетиуле кийириуню юсюнден

Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Правитель-

ствосуну Къабарты-Малкъар Республиканы Прези-
дентини «Къабарты-Малкъар Республиканы Прави-
тельствосуну энчи къауумуну юсюнден» 2011 жылда 
29-чу апрельде  чыгъарылгъан 59-УП номерли Указы 
бла къабыл кёрюлген къауумуна быллай тюзетиуле 
кийирирге: Хакулов Мурат Хасанбиевични-Къабар-

ты-Малкъар Республиканы Администрациясыны 
Таматасыны орунбасарын-Къабарты-Малкъар Респу-
бликаны Правительствосуну Аппаратыны оноучусун-
Правительствону къауумуна къошаргъа.

2.Бу Указ анга къол салыннган кюнден башлап 
кючюне киреди.

Къабарты-Малкъар Россейли къыралгъа кеси ыразылыгъы бла къошулгъанлы 
455-жыллыгъын байрамлаугъа хазырланыу эмда аны бардырыу жаны бла 

къурау комитетни Къабарты-Малкъар Республиканы Президентини 2011 жылда
30-чу декабрьде чыгъарылгъан 207-УП номерли Указы бла къабыл кёрюлген 

къауумуна тюзетиуле кийириуню юсюнден

Къабарты-Малкъар Республиканы Башчысыны

У К А З Ы
1.Къабарты-Малкъар Россейли къыралгъа кеси 

ыразылыгъы бла къошулгъанлы 455-жыллыгъын бай-
рамлаугъа хазырланыу эмда аны бардырыу жаны бла 
къурау комитетни Къабарты-Малкъар Республиканы 
Президентини «Къабарты-Малкъар Россейли къыралгъа 
кеси ыразылыгъы бла къошулгъанлы 455-жыллыгъын 
байрамлауну юсюнден» 2011 жылда 30-чу декабрьде 

чыгъарылгъан 207-УП номерли Указы бла къабыл кё-
рюлген къауумуна быллай тюзетиуле кийирирге:къурау 
комитетни жууаплы секретарыны борчун Р.Б.Фировну 
боюнуна салыргъа, В.Х.Жиловну уа ол къуллугъундан 
эркин этерге.

2.Бу Указ анга къол салыннган кюнден башлап кю-
чюне киреди.

рылгъан эмда берилген энчи 
электрон карталаны юлешиуню 
(керекли жерлеге жетдириуню) 
жорукъларыны юсюнден» пра-
вительстволу бегимни проектине 
къаралгъанды. Экономиканы 
айнытыу эм сатыу-алыу министр 
Мусукланы Алий ангылатханыча, 
бу норматив акт къабыл кёрюл-
се, келир жыл январьда энчи 
электрон карточкаланы берип 
башларгъа боллукъду.

Правительствону «Къабарты-
Малкъар Республикада къырал 
иеликге башчылыкъ этиуню кон-
цепциясыны юсюнден» бегимини 
проекти бла уа  КъМР-ни  къырал 
ырысхыны эмда жер бла байлам-
лы халланы министрини къул-
лугъун толтургъан Анна Тонконог 
шагъырей этгенди. Ол айтханыча, 
документ КъМР-ни «Къырал 
ырысхыгъа башчылыкъ этиуню 

22-чи июньда 1941 жылда мамыр жашагъан 
совет халкъгъа немец-фашист аскерчиле ча-
быууллукъ этгендиле. Совет Союзгъа кючле-
рин гитлерчи Германия бла бирге Венгрияны, 
Финляндияны,  Румыняны арттда уа Италияны 

аскер къауумлары да къошулуп атхан эдиле.
Ол заманда радио бла Совет правительство 

этген заявленияда былай айтыла эди: «Бизни 
ишибиз тюздю. Фашистле уатыллыкъдыла. 
Хорлам бизники боллукъду!»

Къызыу сермешде

юсюнден» Законуна эмда Пар-
ламентни рекомендацияларына 
кёре жарашдырылгъанды. Кеси 
да ючге бёлюнюпдю. Биринчи-
синде къырал ырысхыны жюрю-
тюуню борчлары, баш магъаналы 
ишлери белгиленедиле. Экинчи-
синде анга башчылыкъ этиуню 
жорукълары тохташдырыладыла, 
ючюнчюсюнде да къырал ырысхы 
бла байламлы къырал политика-
ны бардырыуну амаллары туура 
этиледиле. «Концепцияны магъ-
анасы-хайыр келтирмей ишлеген 
предприятияланы санын азайты-
уду, инвестицияла не къадар кёп 
келирча этиудю. Къырал ырысхы-
ны тап хайырланыудан битеу да 
быйыл 844,9 миллион сом файда 
алыргъа белгиленеди»,-деп ангы-
латханды Анна Тонконог. 

жолгъа алып чыкъгъан, хар 
нелерине да жууаплы уа 
«Тюрк дуниясы» фондну 
официальный представите-
ли таулу тиширыу Мусукла-
ны Лидияды. Коллективни 
таматалары айтханнга кёре, 
бу жол Лидия къуру «Элия-
дан» сора да, фестивальгъа 
Дагъыстан Республикадан 
къумукълу эм ногъайлы теп-
сеу сабий ансамбльлени да 
элтгенди. Хар бири да алгъа 
автобусла бла Краснодаргъа 
дери барып, анда  олтургъан-
дыла самолётха. Альберт, 
Артур, Лидия да республи-
каны ДПС-на уллу ыразы-
лыкъларын билдиргендиле. 
Коллектив, Краснодаргъа 
бара, андан къайтып келе да, 
полиция машинала аланы 
алларында баргъандыла. 

Сёзсюз, бу шарт сабийлени кесле-
рине, аланы аталарына, аналарына 
да ышаныулукъ бергенди жолда 
бир хата болмаз, деп.

Ахыры 2-чи бетдеди.

ПРЕДПРИНИМАТЕЛЬ ИШ

Солдан онгнга: Залина Хахова, Фатима Карова, Мадина Сундукова, 
Залина Шибзухова.

 Быллай жумуш бла къурулуш 
усталыгъы болгъан жаш,  юйюню 
тюбюнде цех ачып, юч тиширыуну 
ишге алып, алай тебиреген эди. 
Ары дери ол тюрлю-тюрлю къу-
рулушлада, Нальчикни кондитер 
фабрикасыны эм Эски Урухда 
аш-азыкъ комбинатны тамата-

ларыны орунбасарлары болуп 
да тургъанды. Сагъынылгъан 
предприятиялада уруна, сынам 
алгъандан сора жаш кесине энчи 
иш къураргъа кёлленеди.

Предпринимательни айтханына 
кёре, шёндюгюлю рынокда конди-
тер изделияла бла конкуренция 
уллу болгъанына да къарамай,  ол 

башчылкъ этген гитче коллектив 
качестволу продукцияны чыгъа-
рыр ючюн, къолдан келгенни ая-
майды. Ала  ишни эбин тынгылы 
биледиле, бир бирге билеклик эте 
урунадыла десек, жангылмакъ.

Эсге тюшюрюуню эм бушууну кюнге аталгъан материалланы 3-чю - 4-чю бетледе окъугъуз.

Тарых

Брест къала 22-чи июнь 1941 жыл

Кесими таныгъанлы 
бери жюрюйдю ёз тили-
бизде чыкъгъан газети-
биз бизни юйде. Алгъа 
«Коммунизмге жол» эди. 
Атам, анам, биз сабийле 
да окъуй эдик. Абаданла 
дунияларын алышдыла. 
Заман тюрленип, газети-
бизге башха ат да аталды. 
Алай болгъанлыкъгъа, 
ол бюгюнлюкде да бизни 
юйдеди. 

Ишден юйге келген-
лей, бек алгъа аны ала-
ма. Республикада, тау 
эллерибизде да не иги 
ишле этиле турадыла деп, 
аланы излейме. Жангы суу, 
газ ызла тартылдыла, огъесе 
эскилерими жангыртылдыла. 
Адамлагъа ырахатлыкъгъа 
не этиледи. Неда спортчула-
рыбызгъа Аккайланы Хажи-
Муратча, Ёлмезланы Абдул-
Халимча жашла къошулгъан 
а болурламы? 

Россейни ГУФСИН-ни мур-
дорунда Башкъортостан Ре-
спубликада Уфа шахарны 
Профсоюзланы дворецинде 
къыралны ФСИН-ни билим 
бериу учрежденияларыны 
бла жер-жерли органланы 
пресс-службаларыны баш-
чыларыны жыйылыулары 
болгъанды. 

Форумгъа къатышханла 
асламлы информация ор-
ганланы эм жамауат органи-
зацияланы келечилери бла 
байламлыкъла тохташдыры-

Нальчикде Пенсиячыланы со-
юзуну эмда Тиширыуланы шахар 
советини  бу кюнледе бирге барды-
рылгъан жыйылыуларында   бый-
ылны озгъан беш айыны ичинде 
тамамланнган ишле сюзюлгендиле 
эмда жылны къалгъан заманына 
борчла салыннгандыла.

Советни председателини орун-
басары Эмма Карданова  долад 
бла сёлеше, отчёт кезиуде бу эки 
жамауат организацияны  баш-
ламчылыкълары эм тири къаты-
шыулары бла битеу да сегиз иш 
бардырылгъанын билдиргенди. 
Аладан а бир ненчасын да юлгюге 
келтиргенди. «Сёз ючюн, жыл баш-
ланып адамла байрам солууладан 
ишге чыкъгъанларындан сора пен-
сиячыланы, къартайгъан адамланы  
алгъышлагъанбыз. Ата журтну къо-
руулаучусуну кюнюнде аскерчиледе 
къонакъда болгъанбыз. Тиширыула-
ны халкъла аралы байрамларыны 
аллында кюнледе баш иелери ёлген 
тиширыуланы,  советге чакъырып, 
сыйлагъанбыз, алагъа концерт про-
грамма кёргюзтюлгенди»,-дегенди 
докладчы.

Андан сора да, ол айтханыча, 
Хорламны  байрамыны аллында 
Уллу Ата журт урушну ветеранлары, 
баш иелери урушда ёлген тиширы-
ула хурметленнгендиле. «Сабийни, 
юйюрню, тиширыуну кюнюн», «Са-
бийлени халкъла аралы кюнюн» 
да белгилеу а уллу къууанчлагъа 
айланнган эди. Бири Нальчикде 
Къырал концерт залда, экинчиси да 
Профсоюзланы культура юйюнде 
бардырылгъанды. Аланы хар бирин-
де да пенсиячылагъа, жашаулары 
келген жангыз къалгъан къартлагъа 
предпринимательле Роза Гетежева, 
Лариса Бабугоева, Лера  Кумыкова, 
Лёля Дадали, дагъыда башхала са-
угъала этгендиле, сыйлагъандыла. 
«Горянка» уа ала жарым жылны 
ичинде алып турурча газетге жаз-
дыргъанды.

-Советни биринчи организацияла-
рыны башчыларыны себеплик этиу-

Жазылыу -2012

Миллетин сюйген, 
газетин да алсын

лери, аны бир-бир членлерини тири 
къатышыулары болмаса, ол ишлени 
бири да не хазна этилги эдиле,-деп, 
Эмма Павловна  биринчи органи-
зацияланы башчылары Созайланы 
Зеитни, Тамара Кимни, Отарланы 
Хамитни, дагъыда башхаланы ат-
ларын ыспас этип сагъыннганды.

Жыйылыуда сёз алгъаракъда 
ачылгъан компьютер курсланы 
юсюнден да баргъанды.  Курслагъа 
айдан-айгъа кёпден-кёп адам келип  
юйренеди. Дагъыда  шахарны Ти-
ширыу советини башламчылыгъы 
бла учуз кийимлени  тюкени ачыл-
гъан эди  да, анга энди жашаулары 
келгенле угъай да, жаш адамла 
да келип башлагъанлары белги-
леннгенди. Анда уа шёндю, эски 
болсала да,  тап халда тургъан юс 
эм аякъ кийимле, адырла, мебель 
да табаргъа боллукъду.

Пенсиячыла уа кеслерини жар-
сыуларын билдиргендиле. Респу-
бликада томография этдирир ючюн 
тёленирге тюшген хакъны бир кесек 
азайтырча неда къартлагъа ол 
хакъсыз болурча бир мадар этилсе 
эди, деп тилегендиле. Шахарны 
Александровка, Стрелка, Къабарты-
Малкъар къырал университет тий-
релеринде  пенсиячыла бла ишлеу 
артыкъ аламат къуралмагъанына 
тарыкъгъандыла, ол районлагъа 
энчи эс бурургъа кереклисин черт-
гендиле. Бир къауум жумушланы 
тамамлауну игилендириуню юсюн-
ден предложенияла да бергендиле. 

Ахырында жылны экинчи жары-
мында этиллик ишле белгиленнген-
диле. Жыйылыуда 23-чю июньда ,  
«Саулукъну кюнюнде»,  Нальчикни 
Культура эм солуу паркында бай-
рам боллугъу билдирилгенди. Ары 
пенсиячыла да чакъырылгъан-
дыла. Анда алагъа «Олимпиада 
чабышыула», башха спорт оюнла 
да  къураллыкъдыла.     

ХОЛАЛАНЫ Марзият.
СУРАТДА: советни жыйылыуу 

баргъан кезиуде.

Жыйылыу

Уллайгъанлагъа- 
къайгъырыулукъ бла

Жыйылыу

Жерлешибизге -
тийишли саугъа

уну юсюнден оюмларын айтхан-
дыла. Жыйылыуланы чеклеринде 
семинарла, «тёгерек столла», 
мастер-классла бардырылгъан-
дыла. Федеральный округланы 
командалары «Жангыдан тюр-
меге сюймейме» деген темагъа 
жоралап презентацияла хазыр-
лагъандыла. 

Жыйылыуланы кезиулеринде 
уголовный-толтуруу система-
ны ишини юсюнден «Тюзлюк-
ню сакълау» деген журналист 
ишлени алтынчы битеуроссей 
конкурсда хорлагъанланы саугъ-

алагъандыла. Быйыл анга 183 
иш жиберилген эди. Анда бизни 
жерлешибиз «ГТРК. Къабарты-
Малкъар» ВГТРК-ны корре-
спонденти Эльмира Кибишева 
биринчи жерни алгъанды. Анга 
РФ-ни ФСИН-ни дипломун бла 
уголовный-толтуруу системаны 
эм уллу саугъасын -«Хрусталь 
укуну» бергендиле.

Мадина ЗАБАРОВА.
РФ-ни УФСИН-ни Къабарты-

Малкъарда бёлюмюню пресс-
службасы.

Сёз ючюн, сырьёну жарашдыр-
гъанда, жангы технологияланы 
синдиргенлей, продукцияны ас-
сортиментин кёбейтгенлей эм 
качествосун игилендиргенлей 
турадыла.

-Биз не бек кюрешсек да, рынок 
болумла да бизнесибизни бир ке-
сек ары-бери «бургъанды», - дейди 
Хасанбий бизни бла ушагъында.  
Аллай болумгъа кёпле тюшедиле, 
ол себепден, уюкъмагъанлай, хар 
кюн сайын кёл салып кюрешеме. 
Къыралдан, не бир башха жерден 
бир заманда болушлукъ сурамагъ-
анма,  льгота кредитле, субсидияла 
да алмагъанма. Манга къурулуш 
усталыгъым бу сиз кёрген произ-
водствону къураргъа иги жарагъ-
анды. Къысхасы, адам кёл салып 
бир ишни тутса, муратына жетер 
деп ийнанма.

«Элияны» ары келирлерин 
алгъадан да сакълап тур-
гъандыла. Мындан баргъан 
жыйырма сабий да андагъы 
тюрклю юйюрледе жашагъ-
андыла. Къонакъбайла бизни 
жаш артистлеге бек жарыкъ 
тюбегенлерин, аланы сабий-
лери бла шуёхла болгъан-
ларын сюйюп айтхандыла. 
Онеки кюнню ичинде ёз ба-
лаларынача къарагъандыла. 
Ансамбльни бек гитче солист-
касына чеченли къызчыкъ 
Милана Исмаиловагъа жа-
ланда жети жыл болады. Ол, 
сёзсюз, атасына, анасына да 
тансыкъ болгъанын айтады. 
Алай, жашагъан юйюрюню 
аналары азербайджанлы ти-
ширыу болуп, Милана сёзюн 
ангылаталмай къыйналмагъ-
анды. Аны да эки сабийи бар 
эди да, бири сёлешмегенлик-
ге, ангылагъан а этгенди, дей-
ди ол. Къонакъбайла, бизни 
сабийлени къылыкъларын 
асыры жаратхандан, айырыла 
туруп, жилягъан окъуна этген-
лерин, дагъыда ары барлыкъ 
болсала, аланы юйюрлерин-
де турурларын тилегенлерин 
да билдиргендиле артистле.

Фестиваль кеси уа, Стам-
булда болады. Алгъа битеу 
анга къатышырыкъ коллек-
тивле, ала уа 36 эдиле, мил-
лет кийимлери бла шахарны 
Кадыкёй орамы бла баргъан-
дыла. Ызы бла уа уллу кон-
церт кёргюзтгендиле. Битеу 
бары да сакълагъан байрам а 

Тюркден  - майдалла 
бла грамотала

Муратыма жетер 
ючюн, кёл салып урунама

Ахыры. Аллы 1-чи бетдеди.

Юч жыл мындан алгъа   Хахоков-
ну предприятиясында жетмиш беш 
адам урунуп тургъан эсе, шёндю 
аланы саны отузгъа тюшгенди.  
«Кондитер продукцияны чыгъарыу-
да хар заманда да конкуренция уллу 

болгъанды.  Кертисин айтханда, бу 
иш бла кюрешип башлагъанда, беш-
алты жылны ичинде бу чекге жетерме 
деп акъылымда жокъ эди»,-дейди ол.  
Нальчик шахарны администрациясы 
озгъан жыл энчи предприниматель-
лени араларында бардыргъан тёре-
ли конкурсунда «Услада» эл мюлк 
эм аш-азыкъ продуктла чыгъарыу 
деген номнацияда биринчи жерни 
алып,  сыйлы дипломгъа тийишли 
болгъанды.

 Бюгюнлюкде  чыгъарылгъан  про-
дукция, ол санда конфетлени юч-тёрт 
тюрлюсю, пирожныйле эм башха 
татлы изделияланы энчи тюкенлени 
иелери келип, алып кетедиле. 

-Артыкъда печеньяларыбызгъа 
сурам уллуду, нек дегенде биз уннга  
качестволу затла къошабыз ,-дейди 
цехни таматасы Тося Тлехугова. 
-Мында ишлегенле заманында иш 
хакъларын аладыла, бек башы уа- 
чыгъарылгъан продукциябызгъа 

«Бешик  таш» стадионда ётгенди. 
«Элияны» тепсеуюн жаратхан-
ларын къонакъбайла, артистле 
да къызыу къарсла бла билдир-
гендиле. Буруннгу къарачай – 
малкъар тепсеу абезехге бара, 
бизни жашла бла къызла битеу 
усталыкъларын да аямагъанды-
ла. Апполаны Белла бла Ислам 
Гатыжев быллай фестивальгъа 
биринчи кере къатышхандыла. 
Концертни аллында къалай тюр-
лю кёргюзталырбыз тепсеуню, 
деп къайгъылы болгъанлырын, 
алай таматалары юйретген хар 
затны да эслерине алып, сахнада 
алай тепсегенлерин билдирген-
диле. Апполаны къарындашлары 
да сохталарына къууаннганларын 
жашырмагъандыла. Быллай же-
тишимле сабийлени андан ары да 
кёллендирлиги хакъды. 

Жаш артистле ёхтемленирча 
дагъыда бир ахшы иш болгъанды: 
аланы тепсеулерин къазахлы къа-
рындашларыбыз жаратып, 6-чы 
июльда Президент Нурсолтан 
Назарбаевни туугъан кюнюне бла 
Астана шахарны кюнюне аталгъан 
уллу байрамгъа чакъыргъандыла. 
Жарсыугъа, къысха тюшюп къал-
гъаны себепли сабийлени ары 
баралмазлыкъларын айтхандыла 
Апполары, Лидия да. 

- Онеки кюнню анда не ишлеп 
турдугъуз?- деп соргъанымда, 
сабийле уллу ыразылыкъ бла бил-
диргендиле хар кюнден экскурси-
ялагъа баргъанларын, шахарны 
сейир жерлерин кёргенлерин. 
Ислам Гатыжев, сёз ючюн, Евро-
па бла Западны бирге къошхан 
Стамбулдагъы Босфор кёпюрню 

Ахыры. Аллы 1-чи бетдеди.

Жыйылыуда сюзюлген магъана-
лы вопросладан бири школну бо-
шагъанланы къууанчлы ингирлери 
бла байламлы эди. Билим бериу 
эм илму министр Сафарби Шха-
гапсоев КъМР-де Ич ишлени мини 
стерствосундан келген буйрукъну 
окъугъанды. Анда выпускниклени 
къоркъуусузлукъларын жалчытыр 
ючюн, аланы къууанчлы ингирле-
рин жаланда школлада барды-
рыргъа деп, алай айтылгъанды. 
«Анга кёре, мен билим берген 
учрежденияланы башчыларына 
тийишли буйрукъла бергенме. 
Анда байрамланы заманлары, 
ала ючюн жууаплы болгъанла, 
Правительствону членлеринден 
да алагъа кимле къатышырыкъла 
тохташдырылгъандыла»,-деп, ми-
нистр кеси да ингирле школлада 
бардырылсала ыразы болгъанын 
айтханды. Алай бир-бир район 

башчыланы оюмлары уа башха 
тюрлю болгъанды. Сёз ючюн, 
Черек районну администрация-
сыны башчысы Темиржанланы 
Махти Бабугентде школ асыры 
эскиден,анда актовый зал окъуна 
жокъду, сора школчула байрамла-
рын къайда ётдюрсюнле, дегенди. 
Андан сора да, ол элни Культура 
юйю бла школ бир арбазда бол-
гъанларын эсгертип, ингирни анда 
нек бардырыргъа жарамайды,деп 
соргъанды. Башхала да  МВД-ны 
буйругъуна бюсюремегенлерин 
билдиргендиле. Иван Гертер кеси 
да ала жанлы болгъанды. «Право 
низамны сакълаучу органла игирек 
ишлесинле. Энди къоркъгъандан 
эшикге чыкъмаймы турайыкъ»,-
дегенди. 

 Ахырында хар школну онгуна 
да энчи къараргъа оноулашып, 
бегимни проекти алай къабыл кё-
рюлгенди.

Правительствону членлери дагъ-

ыда бир казна учрежденияны къура-
угъа да ыразылыкъларын берген-
диле. Сёз «Россей Федерациядан 
кёчюрюлюрге неда административ 
халда къысталыргъа тийишли бол-
гъан тыш къыраллы гражданла, 
гражданстволары болмагъанла да 
болжаллы халда турурча араны» 
юсюнден барады. Къабарты-Мал-
къар Республикада Адамланы иш 
бла жалчытыу жаны бла къырал 
комитетни председателини орунба-
сары Зубер Тхагалегов билдиргенича, 
Ара тийишли федеральный законнга 
тюрлениуле кийирилгенлери бла 
байламлы эмда Правительствону 
энчи бегимине кёре къуралады. Анга 
мекям да табылгъанды, анда 8 адам 
ишлерикди. Жыл сайын анда битеу 
да 200 адам туруп кетер, деп белги-
ленеди. «Аллай ара бек керекди, за-
консуз эмда жашырын тургъан тыш 
къыраллыла бла проблемала чыгъып 
башлагъандыла»,-дегенди комитетни 
келечиси. 

Хар замандача, Правитель-
ствону жыйылыуунда къолай-
сызлагъа, къыйынлыкъгъа 
тюшгенлеге ахча болушлукъ 
бериуню юсюнден буйрукъланы 
проектлери да сюзюлгендиле эм 
къабыл кёрюлгендиле. Алайды 
да, республиканы Башчысыны 
резервинден 14 адамны ара-
сында 1миллион 220 минг сом 
юлешинирикди. Урунуу эмда 
социальный айнытыу мини-
стерствону резервинден да бир 
проектге кёре ючеуленнге 750-
шер минг сом берилликди. Кюч 
структуралада къуллукъларын 
толтура ёлгенлени юйюрлери-
не да 500 мингишер минг сом 
тёленирикди. Бу жол аллайла 
экеулендиле.

Жыйылыуда Правительствону 
башха бегимлерини проектлери 
да сюзюлгендиле эм къабыл 
кёрюлгендиле.

ТЕКУЛАНЫ Хауа.

Жашауда шёндюгю болумлагъа 
кеслерин келишдирип, кеслерине 
да хайыр этип, башхалагъа да 
болушханланы юслеринден окъу-
сам, алагъа жюрегимден ыразы 
болама. 

Адет-тёрени юсюнден айтханда, 
сабий туугъанда, киеу жёнгерге 
баргъанда, келинни баш ауун ал-
гъанда дегенча эм башха аллай 

жумушлада къаллай алгъышла 
айтыладыла, жыйыннга ким  
башчылыкъ этерге керекди, жыл 
саны бла таматамы огъесе кёпню 
кёргенми? Эм дагъыда кёп аллай 
соруулагъа биз газетибизде, бир 
номерде болмаса, башхасында 
алагъа жууапла табабыз. Хар но-
меринде да бир болса да, сейир 
хапар окъумай къоймайса. Ызы 
бла аны жазгъаннга да алгъыш 
этеме. 

Къысха айтханда, юйюр жа-
шаудан башлап, патриот ниетде 
юйретиуге дери бизни газетде 
кёп магъаналы хапарла басма-
ланадыла. Аны ючюн «Заманны» 
алмай эркинлигибиз да жокъду. 
Алайды да, таулума деген кеси 
тилибизде чыкъгъан газетни 
алсын! Бизни «Замандан» сора 
башха газетибиз жокъду.

БАЙСЫЛАНЫ Харун,
Черек районну администраци-

ясыны башчысыны
 орунбасары.

Ахыры. Аллы 1-чи бетдеди.

Выпускниклени ингирлерин 
жаланда школлада бардырыргъа

Тюнене Нальчикде Абхазия 

майданда «ГАЗ-21» автомашина-

ланы кёрмючю болгъанды. Ары 

аллай машиналары болгъанланы 

бир къаууму жыйылгъан эди. Кёр-

мюч хар жыл сайын 21-чи июньда 

бардырылады. Кеслери алларына 

къуралгъан «ГАЗ-21» (Волга) ав-

томобильни сюйгенлени клубуну 

башчысы Хасан Ортанов айтханн-

га кёре,  «Волга да жыйырма би-

ричиди, аны себепли биз да жай 

айланы бирлеринде аллай кюнде 

жыйылыргъа оноулашханбыз». 

Быйыл клубха тёрт жыл толгъан-

ды. «Бери жаланда бизни респу-

бликадан угъай, тыш регионладан 

келгенле да боладыла», -дейди 

ол. Клубну къураргъа уа къалай 

эсигизге келгенди деген сорууу-

бузгъа ол былай айтханды: «Бир 

къауум жыл мындан алгъа манга 

жангы жылны байламларгъа нё-

герлерим жыйылгъандыла. Алай 

болгъанды да, ала барысы да, бир 

бирлери бла оноулашханча, «ГАЗ-

21» машиналада келгендиле. Ма 

ол кюн окъуна аллай оноу этдик 

– быллай машиналары болгъан-

ланы хар бирине билдирип, бирге 

жыйылыргъа деп». 

Бу жыйылыу, Хасан айтханнга 

кёре, аз-аздан тёрели болуп кет-

генди. Адамла бир бирлерини сы-

наулары, билимлери бла да шагъ-

ырейленедиле, техника керекле 

бла да болушургъа кюрешедиле 

бир бирге. 

Кёрмючге къатышханланы саны 

жылдан-жылгъа кёпден-кёп болуп 

барады. Къоншу регионладан кел-

генле окъуна алай. Машинала-

ны асламысы  бюгюн заводдан 

чыкгъанча аллай халда тура-

дыла. Ол да сейир тюйюлдю 

- иелери аланы иги халда 

тутаргъа кюч-къарыуларын 

аямайдыла.

Бир-эки жыл мындан алгъа            

клубну машиналары шахарны 

кюнюнде байрамлагъа да 

къатышып башлагъандыла. 

Быйыл аланы 9-чу Майда 

болгъан байрамгъа да чакъ-

ыргъандыла. 

Эсигизге салайыкъ: «ГАЗ-

21» автомашинаны Горький 

шахарда заводда 1956 жылда 

чыгъарып башлагъан эдиле. 

Заводну конструкторлары аны 

ишлегенде, тыш къыралланы 

машиналарыны сынауларын да 

хайырланнгандыла. Бизни къы-

ралдан сора да, бу машина бир 

къауум заманны ичинде Бель-

гияда да чыгъарылгъандыла. 

«Волганы» кёп тюрлюлери бол-

гъанды: таксиде, милицияда 

эм башха службалада ишлерге 

жарагъанлары да чыгъары-

лып тургъандыла. Экспортха 

жиберилген машиналаны да 

ол къыраллада табийгъатны 

халына кёре ишлерча тюрлю-

лерин этгендиле. «Волганы» 

производствосу 1970 жылгъа 

дери бардырылгъанды. Ол 

кезиуге саулай 700 мингнге 

жууукъ машина жиберилгенди.

            УЛБАШЛАНЫ Мурат.

ЭНТУЗИАСТЛА

«Ие кёз бла къарасанг,
 ол жангылай турады…»

сурам барды. Алыкъа  бузулуп, 
осал болгъан кезиуню билмейме. 
Таматабыз  жарсыуларыбыз бол-
са, сагъыш да этмей, къайгъыра-
ды. Ол производствону тынгылы 
билгени себепли ишчисине иги 
болады, къызланы атындан ыра-
зылыгъымы билдиреме.  

Предприятияда пирожныйле 
бла печеньяла, зефир, мармелад 
эм конфет цехле ишлейдиле. Хар 
жердеча, мында да жайны исси 
кюнлеринде продукция   чыгъа-
рыуну азайтхандыла. 

-Жылны бу кезиуюнде адамла 
асламысында кёгетге кёчедиле. 
Алай цехлерибизде аны ючюн 
иш аз болмайды. Оборудовани-
ябызгъа ремонт этебиз, башха 
затлагъа къарайбыз, дейди бизни 
бла ушагъын бошай,  ахшы мурат-
лары болгъан предприниматель 
жаш.

КЪОНАКЪЛАНЫ Хасан.    

кёргенин уллу насыпха санайды. 
«Элияны» энчилиги: ол ин-

тернационал коллективди. Анда 
малкъарлыладан, къабартылы-
ладан сора да, оруслу, гюржю-
лю, чеченли сабийле да тепсей-
диле. Ала бир ансамбльде бир 
бирин ангыларгъа, шуёхлукъгъа 
юйренселе, артда ол сезимни 
андан ары да элтирикдиле. Тюрк-
ге  барып, анда жангы шуёхла 
тапханлары да аламатды. Сора 
сабийле тюрк дуниясы къалай 
буруннгулу, бай болгъанын да 
кёрюп къайтхандыла. Сёзсюз, 
эси энди къата тургъан сабийни 
къайсысына да быллай жолоу-
чулукъ, ич дуниясын байыкълан-
дырып, жашаугъа башха кёзден 
къараргъа онг берликди. 

Ахырында ансамбльни алай 
тийишли ашырып, ол кесини 
усталыгъын бийик даражада 
кёргюзтгени ючюн «Тюрк дуния-
сы» фестивальны къурагъанла 
Нальчик шахарны администра-
циясыны башчысы Залимгери 
Хагасовха, Культура управле-
нияны таматасы Мадина Товку-
евагъа, Анжела Доловагъа да 
ыспас къагъытла жибергенди. 
Ансамбльни таматалары уа 
алагъа спонсорлукъ этгенлеге 
– Сотталаны Къурманнга, Кур-
данланы Русланнга, Эндрейланы 
Борисге эм Юсюпланы Асланнга 
жюрек ыразылыкъларын бил-
диргендиле.

САРАККУЛАНЫ Асият.
Суратны МАМАЙЛАНЫ 

Алий алгъанды.

Эльмира Кибишевагъа  (сол жанында биринчи)саугъаны берген кезиу.

Хасанбий Хахоков

Жылла, адамла, аланы къадарлары

КЪАЗАУАТНЫ АЛ КЮНЛЕРИНДЕ

Ахыр къагъыт

ДУШМАНДАН ДЕРТИН АЛА

Хасанияда «Къызыл 
партизан» колхоз

Атам Гайыланы Тамуш уруш баш-
ланырны ал жылларында Шыкъы-
дан Хасаниягъа кёчгенди. Ол бир 
кесек орнашхандан сора къайын-
лары Жаболаны Чеппайны юйюрю 
да Холамдан бери тигелегенди. 
Жангы журтла да ишлеп, анда ара 
мюлкде башхаладан артха къалмай 
уруннганды. Анабыз Чеппайны къы-
зы Зариятны саулугъу осалыракъ 
болгъаны себепли атабыз, кюндюз 
сабан сюрген ёгюзлени кече кютюп, 
аны атына трудодень жаздырып тур-
гъанды. «Сизни атагъыз алгъаракъ 
кетген эди урушха. Къарындашым 
Адыхам арба бла отун келтирсе, бир 
къазыкъны кеслерине атса, экинчи-
син а мени арбазыма тюшюрюучю 
эди. Алай аны да кёп тутмай алгъан 
эдиле»,- деучю эди анам. 

Холаланы Ахмат уруш башла-
нырны ал жылларында хар нени 
да ангылагъан, орамгъа ойнаргъа 
чыкъгъан жашчыкъладан бири 
болгъанды. Ахмат бла тюбешиуле-
рибизден биринде: «Ана къарында-

Ф
ашистлени кюйсюзлюкле-
ри кимден да бек бизни аз 

санлы халкъыбызгъа жетген эди 
деп айтыргъа эркинбиз. Аланы 
хаталарындан сынагъанбыз кёч-
гюнчюлюкню зарауатлыгъын да. 
Экинчи жанындан а, уруш жерни 
отха алдырып, кёкню къаралтып, 
Ата журтха къоркъуу тюшген ке-
зиуде кёп таулу жашла кеслери 
ыразылыкълары бла урушха кет-
гендиле. Мамыр жашагьан совет 
халкъгъа ёлюм келтирген не-
мисли фашистледен дертлерин 
алыргъа къазауатха киргендиле. 
Бачиланы Зулкъарний да аладан 
бирлериди.

Ол партия къуллукъда болгъа-
ны себепли аскерге алынмаз-
гъа броню болуп тургъанлай, 
фашистле Север Кавказгъа 
жууукълашадыла деген кезиуде 
кеси ыразылыгъы бла фронтха 
кетгенди. Партияны ишине кер-
тичи, патриот ниетли жашны, ары 
дери да фашистлени мурдар-
лыкъ ишлерине чамланып, къаны 
къартыкъгъа сыйынмай тура эди 
да, урушха арсарсыз киргенди. 

115-чи Къабарты-Малкъар атлы 
аскер дивизияны 177-чи полкуну 
миномёт батареясыны политругу  
Зулкъарний кесини фашизмни 
кёрюп болмаулугъун, аны жокъ 
этерге таукеллигин аскерчи нё-
герлерине да бере билгенди. 
Партия ишде сынаулу политрук 
ётгюр сёзю, жигерлиги, жаудан 
къоркъа билмеулюгю бла полкда, 
батареяда къуллукъ этген солдат-
ланы, офицерлени жюреклерине 
жол тапханды. Къолуна сауут 
алып, сермешге бек алгъа кир-
генди, къалгъанланы ызындан 
тизгенди. 

О
л чынтты совет офицер 
болгъанды. Жашаргъа не 

бек сюйсе да, юйюрюне сау-эсен 
къайтыргъа не бек кюсесе да, 

Латвияда Талсы деп шахар 
барды. Буруннгулу Римча, ол 
да жети сыртда орналыпды. 
Табийгъаты, басмада билдир-
генлерине кёре,  айтып болмаз-
ча ариуду. Эки кёл, бир ненча 
парк, терек бахчала... Балли 
терекле чакъгъанларында, ша-
хар акъ туман басханча болады.
Талсыда жай эрттенликни шош-
лугъуна адам сукъланырчады, 
къанатлыла жырлагъандан 
башха таууш эшитилмейди, 
аз да жел урмайды. Тёгерек, 
жан къымылдамагъанча, алай 
шош болады. Ма аллай эрттен-
ликлени биринде, 1941 жылда 
22-чи июньну танг аласында, 
тынч жукълап тургъан шахарны 
фашист самолётланы гюрюл-
дегенлери, бомбала чачылгъан 
тауушла уятадыла...

Кёкде уа хауа сермешле баш-
ланнгандыла.  Къара жорлу 
гитлерчи самолётла бла къа-
быргъаларында къызыл жул-
дузлары жылтырагъан  само-
лётла бир бирлерин къууадыла, 
бир бирлерине пулемётладан 

Сынаула бютюн 
кючлю этгендиле

Жер юлюшюн къош 
обада тапханды

душманны ууатыуну, Ата журтну 
фашистледен азат этиуню сыйлы 
борчуна санагъанды. Политрук 
аллай ниет бла урушуу, къазауат-
ха кириу хар солдатха, офицерге 
жорукъ болурун сюйгенди, кеси-
ни ангылатыу, юйретиу ишинде 
душманны кёрюп болмаулукъну, 
Ата журтха кертичиликни жолун 
къаты тутханды. Аскерчиле аны 
керти сёзюне ийнаннгандыла, 
жигитлигине, батырлыгъына 
бюсюрегендиле. Кёп затда анга 
ушаргъа итиннгендиле. 

Аллай офицер эди Бачиланы 
Жарашууну жашы Зулкъарний. 
Аныча жанларын-къанларын 
аямай урушханланы, башхаланы 
ызларындан тизе билгенлени 
хайырындан ууатылгъанды фа-
шизмни деменгили аскер кючю. 
Уллу Хорламны Зулкъарнийча 
жашла жанларын къурман этип 
келтиргендиле.

117-чи атлы аскер полкну ми-
номёт батареясыны политругу, 
тамата лейтенант Бачиланы 
Зулкъарний 1942 жылда 14-чю 
январьда юй бийчесине - Бачи-
ланы Шамсагъа жазгъан ахыр 
письмосунда быллай тизгинле 
бардыла: «Мен бу письмону 
къазауатха кирирни аллында 
жазама санга... Дунияда манга 
сенден жууукъ адам жокъду. 
Кёп сёз айтыргьа заманым къал-
магъанды, сермеш башланыргъа 
жаланда 27 минут барды. Мино-
мёт батареяны сермешге хазыр-
ларгьа керекди. Бусагъатда сен 
Герачыгъым бла не эте турасыз? 
Экигизни къарап кёрсем эди, 
дунияда башха насып излемез 
эдим. Хайда, сау къалыгъыз...» 
Бу сёзлени окъугъан адам ишек-
сиз билликди Зулкъарнийни 
къаллай аскерчи болгъанын. Аны 
къазауатха кирирге хазырлыгъ-
ын, таукеллигин. Андан сора да, 

жашаргъа сюйгенин, баласын 
кёрюрге термилгенин.

Нек эсе да, сау кёрюшейик де-
генча жапсарыу сёзлени окъуна 
айталмагьанды Зулкьарний пись-
мосунда. Баям, ол биле болур 
эди быллай къанлы сермешледе 
кёпле сау къутулмаучуларын. 
Ахыр кере письмо жазгъанын да 
сезгенди. Ол письмону жазгъан 
кюнден сора арада 15 кюн озуб 
а аны ёлгенини юсюнден Къа-
барты-Малкьар АССР-ни Элбрус 
районуну аскер комиссариатыны 
аты бла  къагъыт келгенди.

К
ъалай-алай болса да, 1942 
жыл Уллу Ата журт урушну 

бек къаты, кюйсюз кезиую эди. 
Къыралны кёп жерлериндеча, 
Украинаны шахарлары, эллери 
ючюн къаты сермешле баргъан-
дыла. Зулкъарнийни миномёт 
батареясы да Харьков шахарны 
къорууларгъа жигер къатышхан-
ды. Таулу жаш кёп нёгери бла ол 

Балли терекле чакъгъанда
от жаудурадыла.  Тюбюнден 
къарагъаннга ала къушла жыр-
тышханча кёрюнедиле. Бизни 
самолётладан бирини радист 
стрелогу малкъарлы жаш Мал-
къондуланы Хашимди. Ол, бир 
онгуна, бир солуна суху бурула, 
пулемётдан аяусуз от ачады. 
Хауа сермеш къызадан-къыза 
барады. Ма Хашимни пулемёту 
фашист «юнкерсни» къуйрукъ 
жанындан уруп жандырды. Гит-
лерчи самолёт, къара тютюн ыз 
этип, баш тёбен болуп, жерге 
тюшдю.

Таулу жашны экипажы дагъ-
ыда эки фашист бомбардиров-
щикни агъызады. Алай ала кёп 
эдиле, тап 1943 жылгъа дери 
гитлерчи авиация кёкде бийлик 
этип тургъанды. Эки жылны 
Европада уруш этген немисли 
лётчиклени сынаулары да уллу 
эди. Хашимни гитлерчи асла 
бла биринчи сермеши ахыр сер-
меши болады. Аны самолётуна 
уллу калибрли фашист пуле-
мётну окълары тиедиле. Лётчик 
самолётну аэродромгъа жетди-

рип къондурады. Ауур жаралы 
болгъан радист стрелокну, терк 
окъуна кабинадан чыгъарып, 
Талсы шахарда госпитальгъа 
элтедиле. Ол Уллу Ата журт уруш 
башланнган кюн Талсыны госпи-
талына келтирилген биринчи 
жаралыладан бири эди. 

Болушалмадыла анга аскер 
врачла, Хашим госпитальгъа 
жетдирилгенден сора жаланда 
онсегиз минут жашагъанды. 
Медсестра Юлия Брошусну 
къолунда ёлгенди. Таулу жашны 
анда   асырагъандыла. Юлия 
урушдан сора да  Хашимни къа-
бырына жюрюп, тёгерегин-ба-
шын тазалап тургъанды, гюлле 
салгъанды. 

Малкъондуланы Къайытны, 
Хашимден сора да, юч жашы 
кетген эдиле фронтха -  Ха-
сан, Къасым, Муталип. Хасан 
бла Къасым белгисиз тас бол-
гъандыла.Му та лип урушдан 
кёп аскер саугъалары эм Баш 
командующийден онжети бю-
сюреу грамотасы бла къайтхан 
эди.  

Тамбла уруш болса
Тамбла уруш болса,

Къан губула къозгъап,

Бизге сауут бла келселе,

Деу Россейни битеу

Халкълары биригип,

Къаты жууап этерле, билсинле.

            Эжиу

 Жерде, кёкде эмда 

 Тенгизледе

Душманнга тюбербиз огъурсуз,

Уруш кюсеген ит 

Жерибизге кирсе,

 Биз аны терк этербиз онгсуз.

Эжиу

Чабарла ауур танкла, 

Жюзерле атомоходла,

Учарла сыналгъан самолётла.

 Кёк къаты кюкюреп,

Тенгиз толкъунланып,

 Жерде жаханим отла жанарла.

           Эжиу

 Биз бир мамыр халкъбыз,

 Чегибизге сакъбыз,

 Кишиге сугъанакълыкъ этмейбиз. 

Акъылын тас этип,

Ёшюн ургъанны уа 

Къанатларын сындырып иербиз.

    Эжиу

Душман ол заманда

Кёрюр кючюбюзню,

 Билир жангылып ёшюн ургъанын,

 Огъурлу Россейни

 Халкълары дайым да

 Къаты сакълыкъда тургъанларын.

Эжиу

«Если завтра война» деген 

жырны орус тилден 

ЁЗДЕНЛАНЫ  Абдуллах кёчюргенди.

Бызынгыда Холамханланы Сюле-
менни жашы Исмайылгъа «Чокка» 
деп болгъандыла. Ол кеси да артдан-
артха ол атха юйренип къалгъан эди. 
Жыл саны жетгенде, Чокка Нальчикде 
механизатор курслада окъургъа кир-
генди. Бызынгыгъа биринчи маши-
наны да ол келтирген хапар барды. 
Аны себепли унутулмай турады элде 
аны аты.

1940 жылда ол аскерге чакъырыл-
гъанды. Жууукълары, къоншулары, 
эллилери да ол кюнден сора аны кёр-
мезликлерин къайдан биллик эдиле. 
Андан юйге къагъытла, суратла да 
келе тургъандыла. Уруш башланнганы 
бла Холамхан улуну юйдегилерини 
ичлерине къоркъуу кирген эди. Чокка 
танк аскерледе къуллукъ этгенди.

Ол Волга черекни боюнунда бар-
гъан уллу сермешлеге къатышханды. 
Сталинградны къоруулагъан жигит-
лени араларында болгъанды. Ахыр 
къагъыты да Сталинграддан келген-
ди. Бир кесекден а Холамханланы 
Сюлеменни жашы Исмайыл Туугъан 
журтубузну эркинлигин эм жалын-
чакъсызлыгъын немисли-фашист 
ууучлаучуладан къоруулай, жигитча 
ёлгенини юсюнден къагъыт келгенди 
командованиядан. Ол ачы хапарны 
эшитгенлей, анасы Фердауус тёшек 
болуп къалгъанды эм, кёп жашамай, 
дуниядан кетгенди.

Чокканы эгечи Таслиймат, къа-
рындашыны ёлгенине ийнанырыгъы 
келмей, тышына къарагъанлай, ёмюр 
сюргенди,кюн сайын да Чокканы су-
ратына бир кёз жетдирмей болалмай.

22-чи июнь жууукълашса, Ата 
журтубузгъа тёрт жылдан ар-
тыкъ заманны ичинде кюйсюз 
душманнга къажау кюрешде 
уллу къыйынлыкъла  сынаргъа 
тюшгенин, къыралыбызны баш 
эркинлигин къорууларгъа къал-
лай субай санлы, эр жюрекли 
жашла кеси ыразылыкълары 
бла атланнганларын кёз аллыма 
келтиреме. Аланы ашыра келген 
эгечле сарын салып  жиляучула-
ры эсиме тюшсе, бюгюн да чач 
тюклерим ёрге сюеледиле.

Эрттегили къарт Бызынгыдан 
да ол халда шургулу тебиреген-
диле жашла фашист Германия 
бла урушургъа. Аладан бирлери 
Чеккаланы Шалукъду. Ол урушну 
аллындан ахырына дери къайда 
къыйын болса, анда къазауат эт-
генди. Танкчы жаш Заполярьеде 
урушханды. Ол кюнлени эсгере, 
Шалукъ 1941 жылны кюзиуюнде 
немисли десантны ууатыр ючюн, 
совет аскерле не сууукълукъгъа, 
не къарангылыкъгъа бой салмай 
къазауат этгенин былай сурат-
лагъанды: «Бизге буз айыры-
камда бегиннген гитлерчилени 
жокъ этерге командованиядан 
келген буйрукъну  толтурургъа 
хазырлана тургъаныбызлай, 
алагъа  жангы кюч келди. Жюк  
ташыгъан самолёт, тёгерекни 
титиретип, аланы, къатларында 
къонду. Биз буз къалауланы 
артларына бугъуп, аланы, базада 
аскер сауутну, техниканы, адам 
кючню эсебин алып, тийишли 
жерге жибердик. Андан  а бизге 
болушлукъгъа эки бомбарди-
ровщик бла истребитель келе 
тургъанларын айтдыла. Кёп да 
турмай къарангы кёкде самолёт-
ла биз айтхан тийрени башындан 
жерге аямай бомбала тёкдю-
ле, алайда бузла эрип, жерни 
суу басды, фашистле къайры, 
къалай къачаргъа билмей, биз-
ни таба тебирегенде, кимибиз 
танкла бла къазауатха кирдик, 
башхаларыбыз сюнгю урушда 
кишиликлерин кёргюзтдюле. Ол 
кюн алайда эки жанындан да кёп 
адам ёлдю. Къалай-алай болса 
да, биз  онглу болдукъ, иги кесек 
офицерни, солдатны жесирге 
алып, техникасын да къолгъа 
этип, Заполярьеде душманны 
кючюн тозуратдыкъ». 

Андан сора уа бызынгылы жаш 
уруш жолла бла Карелиягъа 
келгенди. Былайда да танкчы 
жашны къурч аты кёп сермеш-
леге къатышханды. 1942 жылда 
уа Север Кавказ фронтда уруш 
этгенди. Аны юсюнден хапарла-
ры бютюнда чач тюклеринги ёрге 
сюей эди. «Прохладный шахарны 
бла Солдатская станицаны тий-

Заполярьени къарангы 
кечелеринде къанлы  къазауат

релеринде къанлы сермешлени 
кеси кёзю бла кёрмеген хазна 
билсин совет адамланы, къурч 
къала болуп, душманны аллын 
тыяр ючюн, жанларын-къанла-
рын аямай къазауат этгенлерин. 
Мени бла танкда Бойко Николай 
деген украинлы жаш душманнга 
къаны асыры къайнагъандан, 
топ окъларыбыз бошалып, алгъа 
ёшюн уруп келген фашистлени 
тыялмай башлагъаныбызда, 
къолуна гранатла алып, боюнуна 
автоматын тагъып,  танкдан ты-
шына чыгъып, тёгерегин алгъан  
фашистлеге от ачды, кёплерин 
къаплады.  Кеси да жигитча 
ёлдю. 

Биз да, танкны экипажыны 
къалгъанлары, къурч атны чабы-
уулгъа кётюрюлген совет аскер-
чиле бла бирге жаяу келгенлени  
ичлерине кирип, кёп душманны 
гусеница тюбюнде къойдукъ, 
автоматланы быргъылары къы-
заргъынчы, къазауат этдик. Алай 
алгъа ёшюн уруп келген фашист-
ле, бизден онглу болуп, бизни 
артха ыхтырдыла. Тохтаусуз уруш 
эте, Нальчикге жетдик. Былайда 
да бизге аякъ урдурмады душ-
ман. Башындан келген буйрукъ-
ну толтура, бизни аскер бёлюм 
Орджоникидзе, Моздок жанына 
кетди. Бу тийреде уа къазауат 
бютюнда кюйсюз эди. Кюн сай-
ын 5-6 кере сермешлеге кирирге 
тюшгенди. Грозныйни нефтине 
ычхыныргъа жан атхан фашист-
ле, кече, кюн демей, бир атлам 
алгъа барсакъ да деп, юсюбюзге 
топ-окъ жауунла жаудургъанлай 
айдан артыкъ кюрешгендиле. Биз 
да, антыбызгъа кертичи болуп, 
душмандан да къаты сюелдик…» 
Ол бу сермешлени биринде, ауур 
жаралы болуп, Ташкентде госпи-
тальгьа тюшгенди. Жаралары 
иги болгъанлай, Шалукну мында 
полковой школда окъургъа жи-
бергендиле. Нальчикни фашист-

леден азатланнганын да радио-
дан мында окъуй тургъанлай 
эшитген эдим, деучю эди Шалук. 
Аны ол кюннгю къууанчы ёмю-
рюн жарыкъ этгенлей тургъанды.

Школда тогъуз ай окъуп бо-
шагъандан сора Чекка улу Курск 
дугагъа -топуракъ, таш, агъач, да 
жаннган, фашизмни аркъа жи-
клерини бири ууатылгъан жерге 
жибергендиле. Ол мында мар-
шал Конев башчылыкъ этген ре-
зервде тургъан Степной фронтда 
болгъанды. Андан да аны 1943 
жылда Москвада Сталин атлы 
аскер академияда бронетанк 
училищеге иедиле. Шалук мында 
жаш  танкистлени юйретип тур-
гъанды. Старшина бу ишде 1947 
жылгъа дери аскерчи борчун бет 
жарыкълы толтургъанды. Урушда 
этген жигитлиги, жаш танкистле-
ни юйретиуге салгъан къыйыны 
ючюн Къызыл Жулдузну ордени 
эм кёп майдалла бла саугъа-
ланнганды, командованиядан 
кёп махтау сёз эшитгенди, адам-
лыгъы, адежлиги ючюн а аскерчи 
тенглеринден ыспас алгъанды.

 Урушдан сора жыллада уа 
Чекка улу халкъ мюлкню айныты-
угъа тийишли юлюш къошханды. 
Ол Къыргъызстанда Исси-Куль 
областьда «Жангы жашау» кол-
хозда алгъа мастерскойну та-
матасы болгъанды, андан сора 
кёп заманны къой фермагъа 
башчылыкъ этгенди. Тири, ишни 
эбин билген тынгылы адамны 
ол коллективни адамлары бек 
жаратхандыла. Ала ишде аныча 
жигер болургъа, жашауда анга 
ушаргъа итиннгендиле. 

1966 жылда Шалук туугъан эли-
не - Бызынгыгъа кёчюп келгенди. 
Жашлыгъын жангыдан эсге 
тюшюргенди. Сабийлигинде жю-
рюген жаяу жолчукъланы, бийик 
тау тёппелени тансыкълагъанды. 
Жууукълары, тенглери, элни 
битеу жамауаты да сюйген адам-
ларына къууанып тюбегендиле.

Шалукну жашау нёгери Елена 
Тимофеева бийик тау элни иш 
кёллю, ачыкъ жюрекли адамла-
рын, тауушлукъ табийгъатын бек 
жаратханды, элде, кёлю басы-
лып, жашау этгенди.

Урушну, урунууну да ветераны 
кёп жыл озуп Туугъан элине 
къайтхандан сора да ичер сууу 
тауусулгъунчугъа дери колхозда 
бет жарыкълы урунуп келгенди, 
уллугъа, гитчеге да адеплик-
ни, намыслы болууну юлгюсюн 
кёргюзтгенди. Аллай адамланы 
ахшылыкъларындан жашайды 
Бызынгыда тёлюлени ахшы тё-
релери да.

ТЕММОЛАНЫ Мухадин.

Къайытны сегиз жашыны хар 
бирини къадары башха-башха 
болгъанды. Уруш халкълагъа 
келтирген къыйынлыкъланы 
санап бошаргъа амал жокъду. 
Ол он миллионла бла адамла-
ны къадарларын бузгъанды, 
жашауларын юзгенди.Уруш 
аулакълада душман бла сер-
мешген солдатладан къаллай 
бири ёлгени, къаллай бири 
белгисиз тас болгъаны бюгюн-
леде да тюз тохташдырылмай 
турады. Къаллай бир адам 
къыяулу болгъанды, ненча 
сабий ёксюз къалгъанды! Ма 
аны ючюн титиретеди бизни 
бюгюн да июнь айны 22-чи 
кюню. 

   Адам улу бусагъатда да 
экинчи дуния урушдан тюз 
оюм эт-мегеннге ушайды. Бир 
бирлерине чабаргъа хазыр 
болуп тургъан къыралла бар-
дыла. Ала 1941-1945 жылланы 
эсге тюшюрюрге керек эдиле.

КЪУЛБАЙЛАНЫ Алий.

Эгеч къарындашны сюйгенча, ана 
баланы, бала ананы да сюймейди де-
генлери, баям, керти болур. Чоккагъа 
«къара къагъыт» келген кюнден сора 
Таслийматны тынчлыгъы къуругъан 
эди. Сабийлери, ту-удукълары да бол-
гъанлыкъгъа, жюрегини ауругъаны 
кетмеген эди. Не этерге билмей, кеси 
кесин, къарындашына кюйле тагъа, 
алай бла жапсарыргъа кюрешгенди.

Танкист болгъанма,
дегененг , Чокка,
Этдим Аллахха аманат.
Санга къарасын тешмей
жашайды 
Жангыз эгечинг Таслиймат.
Уллу Ата журт урушну отунда он мил-

лионла бла адамларыбыз кюйгендиле. 
Чокка да аладан бири эди. Ол къанлы 
душмандан къыралын, халкъын къору-
улай жан бергенди.

ТАУБИЙ улу А.

Танкчы

Ахыры 6-чы бетдеди.

Хорламны солдатлары

шынг Жаболаны Адыхамны уа бек 
иги таный эдим»,- деген эди ол. Бу 
сёзле кёп жыл озгъандан сора ман-
га керек боллукъдула деп да кимни 
эсинде бар эди.

Ахматны Адыхамны юсюнден 
айтханларына не къошмай, не къо-
ратмай, билдирирге кюреширикме. 
«Бирде биз, сабийле, Хасанияны ара 
орамында ойнай болабыз. Адыхам 
Нарт уя жанында агъачдан чыбыкъ 
къырып, арбагъа жюклеп, артха 
келе туруп этген ишине биз бек сей-
ирге къалгъан эдик. Ол бир ёгюзню 
башына жип салып, тартып келип: 
«Сиз муну былай тутуп туругъуз. 
Къоркъмагъыз, жууаш малды деп, 
артха ызына кетеди. Нарт уя сууну 
кечиуюнден ёте туруп, тартмагъ-
ан ёгюзню бизге берип, кеси уа 
боюнсаны бир жанын инбашына 
салып, къатында ёгюзге да чыбыкъ 
бла къатыла, чий къазыкъла жю-
кленнген ёгюз арбаны тартып,  тюз 
жолгъа чыкъгъандан сора ёгюзню 
изден алып, арбагъа жегип кетген 
эди»,- деп хапар айтхан эди Ахмат. 
Жаболаны Адыхам аллай къарыулу 
жаш болгъанды.

Хасанияда «Къызыл партизан» 
колхозда ишлегенди. Аталары, 
къарындашлары, эрлери аскерге 
кетгенден сора, башха элледеча, 
Хасанияда жашагъан тиширыула да 
эр кишилени ишлерин боюнларына 
алгъандыла. 

Умут юзмей сакълай
1953 жыл. Жаболаны Адыхамны 

эгечи Зарият, мени анам, къайдан 
эсе да: «Биз бир алты-жети жаш бо-
лабыз. Къазахстанны Алма-Ата ша-
харындабыз. Хасанияда Баш тюзде 
жашагъан Жаболаны Адыхам да 
биргебизгеди»,- дегенча хапар 
эшитеди. Андан сора анабызны кече 
жукъусу, кюндюз тынчлыгъы кетеди.

Инбашларына керип, къулач 
жетмеген къарындашы, орденлери 
да ёшюнюнде жылтырай, аскер 
кийимлери бла Къыргъызстанда биз 
жашагъан элчикге келип къаллыкъ 
сунады. «Жолда, къолда ит азыгъы 
боллукъ эсем да»,- деп, эки бутун ат 
этип, къарындашын излей, жолгъа 
тебирейди.

шахар ючюн баргъан къызыу 
сермешледен биринде ёлгенди. 
Ол эм аны эки офицер нёгери 
Харьков шахарны Сталин атлы 
районуну орта школуну арбазын-
да къош обада асыралгъандыла. 
Школчула, жигит офицерлени 
къабырларыны тизгинин жыя, 
алагъа хурмет эте, аланы юй-
юрлери бла байламлыкъ жю-
рютедиле.

Зулкъарнийни юй бийчеси 
Шамса эрини мамыр жашауда 
къуллугъуну юсюнден хапар 
айта туруп, кёлю толгъандан 
урушда заманын эсгералгъан 
окъуна эталмады. Аны жашлай 
ёлгенине жарсый, кёп жилямукъ 
тёкгенди. Атасы кёрюрге термил-
ген жашын - Германны - сау-эсен 
ёсдюргенди, кёрген къыйын-
лыкъларын аны бла унутургъа 
кюрешгенди. 

Бир жолда Шамсаны тукъум 
къарындашыны жашы Харун 
тенгибиз бла аны юйюне бар-
гъаныбызда кёрген эдим Зул-
къарнийни уллу суратыны эки 
жанында къошуллада ёсген 
сейирлик гоккаланы. Юй бийче 
айтханнга кёре, Зулкъарний 
урушха кетерни аллында тауда 
малчы къошлада айланнган 
кезиуде кёрюп, бу эки гокканы-
гюлню тамырлары бла къазып 
келип, Шамсагъа: «Жанчыгъым, 
быланы къошунлада ёсдюрсенг. 
Экибизни сюймеклигибизни 
шагъатлары болгъанлай турур-
ла, биз ёлсек да»,-деген эди 
деп, кёз жашларын тыялмай 
айтхан эди Шамса бизге 60-чы 
жылланы ахырында. Алай уллу 
эди Зулкъарнийни жашаргъа 
сюймеклиги. Алай Ата журтну 
къорууларгъа дегенде уа, не аз 
да арсарлы болмай, кетгенди 
къазауатха.

ЛУКЪМАН улу М.

Эфендиланы Ислам бла Къулбайланы Ибрагим аскерде бир танкда къуллукъ этгендиле. Экиси да 
урушну биринчи кюнюнде ёлгендиле.



Номерге графикге кёре
 19.00 сагъатда къол салынады.  

20.00 сагъатда къол салыннганды 

Страхование

Ол кюнледе Къазахстандан 
къызны биргесине жаш келгенди. 
Эки-юч кюнден артха къайтырыкъ-
ды деп эшитгенден сора жарлы 
анама бютюнда къанатла битеди. 
Ол а Ата журт урушха къатышхан, 
бизге да жууукъ жетген Атабийла-
ны Датдю болгъанды. Ары аны бла 
тебирейди.

Бир райондан экинчисине ба-
рыргъа жарамагъан заманда 
анабыз эркинлик къагъыт да къа-
лай мажарды? Огъесе тутулсам, 
жутулсам да къарындашымы бир 
кёрюп ёлейимми деди... Сабий-
ликден бизни андан хапарыбыз 
болмады.

Барды Алма-Атагъа... Таулула 
жашайдыла деген жерледе айлан-
ды, сурады, сорду. Былайды деген 
болмады.

Къарындашын излей барып, 
тапмай артха къайтханда, къаллай 
бир инжилгени, къой этме былай 
дер адамы да болмай, жиляй-жи-
ляй келгени аны кёз тюплеринден 
окъуна белгили эди. Ачлыкъ, жа-
ланнгачлыкъ да таргъа тыйгъан 
жыллада, Къыргъызстанны Ош 
областыны Наукат районундан, 
къарындашын излей, Къазахсат-
нны Алма - Ата шахарына баргъан 
тиширыуну халын ангылатхан 
къыйынды. ...

Анабыз артха къайтханлай, таулу 
къоншула бизни арбазны жокъла-
дыла. Ол а, жюрек къыйынлыгъын 
жашыра : «Да сау-саламат хапары 
барды, ол эсе? Алай не кёп соруп, 
сурап айландым эсе да, былайды 
деген болмады. Мен табалмагъан 
эсем да, ол бизни излерге кюре-
шир»,- деп ашыра эди жууукъла-
ны, тенглени, къоншуланы да... 

Зарият, бери къайтып, ёз ар-
базына жыйылды. Бизни да этек 
тюбюне жыйды. Баш иесини, 
къарындашыны юслеринден бир 
хапар билирге кюсегенлей турду. 

Сынаула бютюн 
кючлю этгендиле

Безитгенди! «Битеудуния ту-
закъдан, ууча жайылып, бизни 
эсибизге бизча чанчылып келген, 
мыйыларыбызны уулагъан  эм 
тозуратхан ётюрюкле бизге керек 
тюйюлдюле. Бир бёлек  бузукъ-
чу, халкъны аты бла сёлеширге 
эркинбиз деп, халкъгъа къажау 
уллу информация урушну барды-
радыла, халкъны юсюне челекле 
бла кир къуя.

Бу бетсиз, уяла билмеген адамла 
бизни къалай намаз этерге, къалай 
жашаргъа, сабийлени къалай ёс-
дюрюрге юйретирге кюрешедиле. 
Ала бизни дуниягъа кёз къарамы-
бызны тюрлендирирге, историялы 
эсибизни къырып кетерирге, аны 
орунун бузууну программалары 
бла толтурургъа кюрешедиле. Биз 
10-15 жыл мындан алда, жашау 
дегенинг къатыш - къара болуп, 
жаланда бир  затха, къалай да 
этип, ёлмей сау къалыргъа деген 
оюмгъа бойсуннганыбызны уну-
тупму къойгъан суна болурла?

Мен Чеченде не уруш, не ма-
мырлыкъ болмагъан, жамауатда 
ол неда бу «полевой» командирге 
бойсунуп  жашау этген кезиуге 
тюшгенме. Ол кезиуге, къайсы 
сабийча, мен да дуниягъа кёзлери-
ми кенг ачып къарагъанма эм кёп 
сауутланнган, бир бирлерин ёлтю-
рюп, тюйюп, подваллагъа сугъуп, 
бири бирине ушкокла бла атып 
айланнган адамланы кёргенме. 
Мен дуния алай болгъан суннган-
ма, ол тюз болур деп тургъанма.  
Абаданла не этерге кереклилигин 
биледиле деп, мени дуниягъа кёз 
къарамым да аз - аздан тюрлене 
кетип, кимни къолунда сауут бар 
эсе, олду тюз деген оюмгъа кел-
дим. Саууту болгъанны айтханын 
этедиле хар ким да. Ол нени сюйсе 
да, аны алады, кимден алыргъа 
сюе эсе да, не заманда алыргъа 
сюе эсе да, ол заманда алады. 
Аны бир киши да хорлаяллыкъ 
тюйюлдю, ол кесини автоматын 
кётюрсе, адамла барысы да ол 
айтханны жерге салмайдыла.

Ким биллик эди, Владимир 
Путин бла Ахмат Кадыров бол-
масала, мени къадарым къалай 
боллугъун, ала къуру мени къа-
дарымы тюрлендирип къоймагъ-

Быйыл «Прощание славянки» 
жыргъа 100 жыл болады. Ол битеу 
дунияда музыка культураны бек 
фахмулу чыгъармасына саналып 
келеди. Аны юбилейин жаланда 
Россей угъай, битеу славян къы-
ралла белгилейдиле. Бу аламат 
чыгъарманы макъамы энтта да жю-
реклени къозгъагъанлай турады. 

Маршха сёзле кеч жазылгъанды-
ла. XX ёмюрде бу тауушлукъ музыка 
чыгъарма кеси заманыны белгиси, 
ышаны эди десек, жангылмакъ. 
Ол анча заманны ичинде Россейни 
музыка визиткасы болуп тургъанды. 
Аны ючюндю юбилейин белгилеуге 
аллай уллу магъана берилгени. 

Марш жазылгъан Тамбов шахар 
аны кесини энчи гимнине санайды. 
Быйыл 11-чи июньдан 15-чи июньнга 
дери кезиуде Тамбов областьда 
духовой оркестрлени фестивалы 
«Маршны жюзжыллыгъы» деген 
ат бла бардырыллыкъды.

Москваны архивине сурау къагъыт 
да жаздырды. Андан келген къагъ-
ытда уа: «Сизни къарындашыгъыз 
Жаболаны Адыхам, баш иегиз 
Гайыланы Тамуш 1943 жылгъа 
дери урушда болгъандыла. Андан 
берисинде уа белгисиз солдатланы 
санындадыла»,- дегенча жууап 
алгъан эди.

Ол да тынгылы жууап болмагъ-
анына ийнана, анабыз да «сау-са-
ламат болурла» деген арсарлыкъда 
дуниясын алышхан эди. 

Адыхамны къабыры 
Цайтхайнда

Адыхамны Ата журтубузну къо-
руулауну ал юч жылында этген 
жигитлик ишлерини, къыдыргъан 
жолларыны юслеринден айтыргъа 
тюшмеди эсе да, уруш бошалып, 66 
жыл озгъандан сора аны ажымлы 
къадары белгили болду.

2011 жылда «Минги - Тау» жур-
налыбызны ючюнчю номеринде: 
«Уллу Ата журт уруш башланнганлы 
70 жыл» деген рубриканы тюбюнде 
«Хар солдат да эсибиздеди» деген 

статья басмаланнганды. Анда 
Таумырзаланы Далхат Экинчи Че-
гем элде жашагъан устаз Лариса 
Гоновадан алгъан материал басма-
ланнган эди. Бу тиширыу, Интернет 
бла ишлей,  800-ден артыкъ адам-
ны тукъумларын, атларын, аскерге 
къачан, къайдан алыннганларын да 
тохташдыргъанды.

Журналда басмаланнган ангыла-
тыу статьяда уа: «Бу тизмеде адам-
ланы атларында, тукъум атларында 
халатла кёпдюле (документле 
немис тилде жарашдырылгъанды-
ла), туугъан жылларында да алай. 
Болсада жууукъла-тенгле мында 
кеси адамларын таныргъа бол-
лукъдула», - деп жазылады. Мен 
хапарын айта, сизни шагъырей эте 
келген Жаболаны Чеппайны жашы 
Адыхам да ол тизмеде 104-чюдю. 
Анда жазыу а былайды:

Жабою Адхан Цепай 01-01-1903 
28-09Л 943 Кабардино-Балкария, 
Балкарец (балкар) кладбище 
Цайтхайн III.

Эгечибизден туугъан Бёзюланы 
Фатима Интернетде излей кетип 

ачыкълагъанына кёре, ол къа-
быр орунла Германияны Дрезден 
шахарындан 60 километр север 
жанында Риза деген гитче шахар-
чыкъда Саксонияны жериндедиле. 
Алайда концлагерьле 1941 жылны 
ал айларында къуралгъандыла. 
Былайда жесирге тюшгенлени ту-
тарыкъбыз деген жерлерини тёге-
регине эки къаты шинжили темир 
чыбыкъла тартхандыла. Жесирле 
къачалмазча бегитип, бегеуюлле 
да салгъандыла.

Жаболаны Адыхам асыралгъан 
жер Цайтхайн III эсе, аны биринчи-
си, экинчиси да болур эдиле.

«Ёлмеген алтын 
аякъдан суу ичер»
Былай къарагъанда (солдан    

онгнга), Адыхамны нёгери   Мол-
лаланы Магометни жашы Чопай-
ды. Ол уруш отун жырып ётген 
жашларыбыздан  бириди.  Уруш  
башланырны  ал  жылларында 
Бакуда училищеде окъугъанды. 

Чопайны эгечинден туугъан Гер-
гокъланы Хадис бла этген ушагъ-
ыбызда ачыкъланнганына кёре, 
Чопай 1945 жылда уруш бошалыр-
ны ал кюнлеринде, ауур жаралы 
болуп, Украинагъа тюшгенди. Аны 
жараларына анда бакъгъандыла.

1957 жылда Чопай Алма - Атагъа 
келгенди. Жууукъларын да анда 
тапханды. Юйдегили, юйюрлю да 
болгъанды. Аскер комиссариат-
да, элде да намысы жюрюгенди. 
Аккайланы къызлары бла юйюр 
къурап, эки жаш бла бир къыз 
ёсдюргендиле. Жашларындан 
бири, аскер борчун толтура,  анда 
ёлгенди.

- Бир жашы уа Астанада сыйы-
намысы жюрюген адамладан 
бириди. Уллу ишчи коллективге 
башчылыкъ этеди.

ГАЙЫЛАНЫ Махти, 
РФ-ни Журналистлерини 

союзуну члени.

Артха къайтыргъа сюймейме!
андыла, халкъны къадарын да 
тюрлендиргендиле иги жанына. 
Ала къыралны чачылып кетерден 
къутхаргъандыла, къырал барлыкъ 
жолну иги жанына тюрлендирген-
диле, жамауат эм хар адам айныр-
ча этгендиле.

Аналагъа, юй бийчелеге, са-
бийлеге бир къауум бетсизлени, 
бузукъчуланы,  Аллахны аты бла 
кеслерини къара ишлерин букъ-
дурургъа кюрешгенлени хаталары 
ёлюрге жораланнган жашларын, 
эрлерин, аталарын къайтаргъан-
дыла. Сёз къуру аллай ишлеге къа-
тышхан абаданланы юслеринден 
тюйюлдю, бизни, ол замандагъы 
сабийлени, юслериндендады. 

Бизни барыбыз да эсепге алы-
нып, бандит къауумлагъа чакъ-
ырыллыкъ резервге саналып 
болгъанбыз. Шарт айтсакъ, биз 
дуниягъа жаратылгъынчы окъуна, 
ёлюрге жораланнган эдик. Шёндю 
да, аланы шекертлери, «биз керти 
муслийманлабыз» дегенле, сюй-
меген адамланы ёлтюрюулерин, 
къыяулу этиулерин къоймайдыла, 
мамыр жашау этер онгларын ал-
гъандыла. Бандитлени сау къутул-
гъанлары бизни жамауатыбызны 
бир бирден айырыргъа, дин бла, 
миллет кёрюмдю бла  байламлы 
бир бирге къажау тургъузургъа 
кюрешедиле. Биз кёп миллетли, 
кёп динли къыралда жашайбыз, 
ол бузукъчула айтханча этсек, баш 
эркинликни тас этерикбиз.

Бандитлени шёндю баш кётюр-
генлери бошдан сунмайма мен. 
Ала бизни къыралыбызны чачар-
гъа боллукъ механизмни сынаргъа 
кюреше тургъан сунама. Аланы эте 
тургъан ишлерини хар атламына 
эс буруп къарасагъыз, хар бирини 
шарт схемасы болгъанын эслемей 
къоярыкъ тюйюлсюз.Дагъыстанда 
халкъланы бир бирден айырыуну 
эм аланы бир бирге юсгюрюуню 
механизмин игилендирип  кюре-
шедиле, Россейни юг жанында, кёп 
миллетли къыралны халкъларын 
арагъа бойсунуудан айырыргъа 
кюрешедиле эм ахырында Россей 
Федерацияны уруп чачар мурат-
лыдыла.

Дунияда жангы низам къурап, 
Россейни къарыусузландырып 

чачаргъа кюрешгенле кёпдюле. 
Ала этген муратларына жетер 
ючюн, бизни, къыралны юг жа-
нында жашагъанланы, сауут халда 
хайырланыр муратлыдыла, бизни 
«къарыусуз звеногъа» санап, биз 
айтханны уа «къынкъ» демей этер-
ле деп. Сора, дин башхалыкъны 
да хайырлана, алагъа бойсуннган 
асламлы информация органланы 
юслери бла, жамауатда болгъан 
проблемаланы байракъ этип, кю-
решедиле, бизни къыралыбыз эм 
биз ол проблемаланы кетералмаз-
лыкъ сунуп, биз а кетераллыкъбыз, 
жашауну да иги жанына тюрленди-
раллыкъбыз деп.

Кертиси бла, алаймы болур? Мен 
анга ийнанмайма. Ол адамла бир 
проблеманы да кетераллыкъ тюй-
юлдюле. Жангы дуния историяда 
ниет жаны бла бирикген бандитле 
властьха келе-келе тургъандыла, 
болсада ала жашауну уа игилен-
диралмагъандыла. Сёз ючюн, 
Афганистанны юлгюге келтирирге 
боллукъду. Аллахны аты бла къаза-
уат этип, ала ол къыралны къаран-
гылыкъгъа тумаландыргъандыла, 
жашау бла байламлы бир ишни 
окъуна тамам этмегендиле. Алай 
болсала да, адам сыфатлы ол 
кийик жаныуарла Бамиан аулакъда 
бизни эраны экинчи ёмюрюнде 
200 жылны ичинде ишленнген  
Будданы эки таш суратын  ууатып 
жокъ этгендиле. Бамиан аулакъ ХI 
ёмюрде къошулгъан эди Газневид-
лени муслийман къыралларына, ол 
заманда да тиймеген эдиле ол таш 
суратлагъа. ХII ёмюрде Чингизхан-
ны аскерлери Гаугале шахарны жер 
бла тенг этген эдиле, таш суратла  
уа сау къалгъан эдиле. Шёндюгю 
акъылсызла уа, «Аллах бирди, бу 
таш суратла  уа зияратха барыргъа  
деп ишленнгендиле, ол терсди. 
Шёндю да, келир заманлада да 
алагъа баш уруп, зияратха барырча 
затла тюйюлдюле»,-деп чачдыр-
гъандыла аланы. Не заманнга дери 
ёхтемленирге керекди, Аллахха ий-
наныу бла телиликлерин жабаргъа 
кюреше? Аллах аланы жокъ этерге 
сюйсе эди, он ёмюр мындан алда 
да эталлыкъ эди. 

Аллай «культуралы революция» 
бизге да келирге боллукъду. Бир 

затны къоймай, мурдорларына 
дери оюп, адамланы жарыкъ 
жолларын кесерикле, жанларын 
аллыкъ «имаратны» «къурап баш-
ларыкъла».

Биз шайтанла хорласаламы 
сюерик болурбуз? Бизни жаша-
уубузгъа Аллах угъай, къырал 
законла угъай, дин фанатиклени 
мыйыларында жаратылгъан акъ-
ылсыз оюмла оноу этериклеринми 
сюерикбиз? Мен аны унамайма! 
Мен мындан ары автоматланы 
юсюме айландырып тургъанла 
бла жашаргъа сюймейме, там-
благъа сау къалырымы билмей.

Бек къоркъуулусу уа неди де-
сегиз, бизни араларыбызда ол 
шайтанлагъа ийнаннганла, аланы 
ызларындан баргъанла болгъан-
ларыды. Аллай телиле, къуру 
Кавказдан сора да, Ростовда, 
Астраханьда, Краснодарда да 
бардыла. Кеси миллетлери бла 
байламлыкъны тас этгенден сора 
жашаулары эки айдан кёп бар-
магъанла. Ол аз заманны ичинде 
окъуна ала халкъгъа уллу къый-
ынлыкъ сынатадыла, уллу заран 
да тюшюредиле. Алай эсе да, мен 
толу ийнанама - хар бирибизча, 
ахшы заман келирине, хар не 
да иги жанына тюрлениригине, 
жашау игилениригине, биз, ал-
гъынча, кючлю эм деменгили 
къыралда жашарыгъыбызгъа.

Мен командировкалагъа терк-
терк барыучума, бола тургъан 
тюрлениулени да кёреме. Ро-
стовдан Грозныйге  дери да, Эли-
стадан, Астраханьнга дери да 
жангы юйле, театрла, школла, 
больницала ишленедиле. Адамла 
бай жашайдыла. Ала тамблагъы 
кюннге ышанып къарайдыла, иш-
сиз къалмазлыкъларын биледиле.

Сёз да жокъду бир жолгъа хар 
не да тап болуп къалмазлыгъына, 
алай эсе да, битеулю болум а бир-
ди – иги жанына айныу. Ма олду 
ышаныулукъну туудургъан да. Биз 
да акъыллы болгъанбыз. Мындан 
ары не уллу хыйлачылагъа да 
къоярыкъ тюйюлбюз бизни кеси 
къыралыбызгъа къажау урушха 
къатышдырыргъа.

Анзор МАГОМЕДОВ. 

Патриот сезимни къозгъагъан марш
Жыр кёплеге белгили болгъан-

лыкъгъа, авторун билгенле алай 
кёп тюйюлдюле. Аны уа 1912 жылда 
бусагъатда хазна  кишиге белгили 
болмагъан, ол кезиуде запасдагъы 
полкну штаб трубачы Василий Агап-
кин жазгъанды. Анга ол заманда 
28 жыл толгъанды. Ол аскерде 
чыныкъгъан, музыка жашауда аты 
айтылгъан фахмулу композитор 
болгъанды.

Онжыллыгъында атадан, анадан 
ёксюз къалгъан жаш аскерге кет-
генди. Астраханьда  аскерчилени 
къолларында ёсгенди, резервде 
тургъан батальонда оркестрде сокъ-
гъанды.  Андан сора Дагъыстанда, 
Грозныйде, Тифлисде полкну духо-
вой оркестринде музыка фахмусун 
ёсдюргенди.

Агапкинни маршы къыралгъа 
къыйын, тынч кезиуледе да согъул-
гъанды. 1941 жылда 7-чи ноябрьде  
Къызыл Аскерни офицерлери, сол-

датлары аскер техника бла бирге 
тюзюнлей Москваны къоруулагъ-
анланы ал сатырына атланнганды. 
Ол кезиуде уа Василий Агапкин 
бирикген аскер духовой оркестрни 
баш дирижёру эди. Ол кюн да аскер 
къанлы сермешге «Прощание сла-
вянки» марш согъула тургъанлай 
атланнганды. Не уа 1945 жылда 24-
чю июньда Хорламгъа аталгъан па-
радда фашист байракъла бу марш 
согъула тургъанлай, Кремльни къа-
тында Мавзолейге жууукъ жерде 
совет аскерлени аякъ тюплерине 
атылгъандыла.

Ма алайды айтхылыкъ аскер 
маршны тарыхы. Ол согъулса, 
бюгюн да жаш тёлюню патриот 
сезимин, жюрегинде ариу ниетлени 
къозгъайды, Ата журтха сюймекли-
гин ёсдюреди.

Султан ПШИБИЕВ,
урушну, урунууну ветераны.

Ахыры. Аллы 4-чю бетдеди.

Шимал Кавказда адамла неден 
ёлгенлерин Росстатны  специ-
алистлери  тохташдыргъандыла. 
Статистикле айтхан шартлагъа кёре, 
быйыл ёлген адамланы бла дуния-
дан былтыр кетген адамланы санла-
рын  тенглешдирип къарагъанбыз. 
СКФО-да быйыл февраль айда 7 
мингдан артыкъ адам ёлгенди. Бу 
саннга жоллада аварияда,  ауруп 
ёлгенле, кеслери кеслерин ёлтюр-
генле да киргендиле. 2011 жылны 
февралы бла тенглешдиргенде, 
быйыл ол кезиуге  дери ёлгенле 668 
адамгъа  кёп болгъанды. Шимал 
Кавказны адамларыны ёлгенле-
рини баш сылтаулары къаллайла-
дыла? 

Былайда биринчи жерни жюрек-
ни эм къан  тамырланы ауруулары 
аладыла. 2012 жылда февральгъа 
дери къан жюрюген органланы 
аурууларындан ёлгенле 4214 адам 
болгъандыла. 2011 жылда ол кези-
уде ёлгенле 3755  эдиле. Бютюнда 
кёп адам  (1919 инсан) Ставрополь 
крайдады. Экинчи  жерде Дагъы-
стан рРеспублика эди – 652 адам. 
Юч лидерни араларында Север 
Осетия да барды – 2012 жылны  
экинчи айында мында жюрек ау-
рууладан 479 адам  ёлгенди. Бек аз 

РФ-ни Социальный страхование 
фондуну Къабарты-Малкъардагъы 
бёлюмюню бла КъМР-ни Проку-
ратурасыны араларында борчлу 
халда социальный страхование 
бла байламлы борчланы алыу 
жаны бла келишим этилгенди. Аны 

СКФО-да жашагъанланы жюрекни бла 
къан тамырланы ауруулары къыйнайдыла

ёлюмлю регионнга уа Ингушетия 
саналгъанды - быйыл февральгъа 
80 адам, былтыр февральгъа уа 78 
адам. Башда айтылгъан сылтау бла 
ёлгенле битеу Россейде да кёпдюле. 

Экинчи жарсыу – Шимал Кавказ-
да адамла кёпчюуню хатасындан 
да кёп ёледиле, башхача айтханда, 
рак ауруудан.  Бу ауруу адамланы 
ёлтюрюуде  экинчи жерни тутады. 
Былайда да кёп ёлгенле Ставрополь 
крайда болгъандыла – 396 ёлюм. 
Бу кёрюмдю уа 2011 жылдагъын-

дан эсе азыракъды – быйыл 335 
адам ёлгенди. Бу крайны ызындан 
Дагъыстан (179 адам) эм Къабар-
ты-Малкъар (110 адам) келедиле. 
Аурууладан сора уа адамланы 
ёлюулерини сылтауларына сунмай  
тургъанлай чыкъгъан палахла эм 
кеслери кеслерин ёлтюрюуле са-
наладыла. Бу тюрлю кёрюмдюле 
бла да Ставрополье лидерлени 
санларындады,  жоллада авария-
лада ёлгенлеге уа биринчи жерде 
Дагъыстанды.

Кюрешде прокуратура болушады
юсюнден бизге регион бёлюмню 
пресс-службасы билдиргенди.

Кварталгъа бир кере бёлюм 
5 минг сомдан аслам борчлары 
болгъан страховательлени юс-
леринден информацияны про-
куратурагъа жибереди. Аллай 

байламлыкъда ишлеу а хайыр 
береди. Алай бла жылны биринчи 
жарымында страховой взносланы 
борчлары болгъан 13 страхователь 
толусунлай тёлегендиле, 5-си уа - 
жартыларын. 

ТАППАСХАНЛАНЫ Аминат. 

Болезни системы органов кровообращения

Злокачественные новообразования

Туберкулёз

Случайные отравления алкоголем

Самоубийства

Несчастные случаи на транспорте

Росстат адамланы ёлюулери  жаны бла сылта-
уларыны итогларын чыгъара туруп ачыкълагъа-
ныча, палахла биринчи жердедиле. Аурууланы 
араларында бек кёп жайылгъанла – туберкулёз, 
жангы кёпчюуле,  къан айланыучу системасыны 
ауруулары.

Округда ёлюмлени бек кёп этген сылтаула
Сунмай тургъанлай чыгъып къалгъан палахлагъа  

алкогольдан ууланыу, кеслери кеслерин ёлтюрюу-
ле, мурдарлыкъла, транспортда бара тургъанлай 
палахха  жолугъуула киредиле. Биз сизге ёлюмге 
жолукъдургъан кёп жайылгъан  ишлени (февраль-
да болгъан) тарихлерини юслеринден айтабыз.

